
kritikk av Fusa kommune
si sakshandsaming i høve
ei innsynssak.

12. mars 2007 bad «Os og Fusa-
posten» om innsyn i eit doku-
ment med opplysningar om ad-
vokatutgifter Fusa kommune
hadde hatt i samband med ei
konkret sak. Etter ei purring
klaga avisa 27. juni og 10. okto-
ber 2007 over sein sakshandsa-
ming.

8. oktober vart det òg bede om
innsyn i ei anna sak. Etter at
avisa framleis ikkje hadde fått
svar 6. desember vart det klaga
til Fylkesmannen, og så vidare
til Sivilombodsmannen 3. janu-
ar 2008. Sivilombodsmannen bad
i eit brev av 16. januar 2008 om
at Fusa kommune måtte gjera
greie for den lange sakshandsa-
mingstida og svara på når «Os
og Fusaposten» kunne venta seg
eit svar på innsynskrava.

Sidan purra Sivilombodsman-
nen tre gongar etter svar frå Fu-
sa kommune – fyrst 22. februar,
sidan 17. mars og så 29. mai 2008.
Fyrst 4. juni kom det svar frå
kommunen.

– Som hovudregel
innan tre dagar
Sivilombodsmann Arne Fliflet
reagerer på den lange sakshand-
samingstida. Han skriv blant an-
na:

“Kommunen si handsaming av
det eine innsynskravet tok tre
månader og det andre 14 måna-
der. Kommunen har orsaka at
handsamingstida har vore svært
lang. Denne orsakinga er på sin
plass. Det er grunn til å kritisere
at sakene ikkje blei handsama
raskare og at kommunen ikkje
følgde opp sakene etter fleire kla-
ger frå avisa, etter at fylkes-
mannen hadde bedt kommunen
avgjere innsynskrava eller kom-
munen mottok brevet frå om-
bodsmannen i januar. Handsa-
ming av krav om innsyn må gis
høg prioritet for å sikre at retten
til innsyn etter offentlighetslo-
ven blir effektiv og reell”.

I brevet frå Fliflet til Fusa
kommune heiter det også:

“Kommunen brukte om
lag fem månader på å svare
på brevet av 16. januar 2008
frå ombodsmannen. Eg
minner i denne samanheng
om at ombodsmannen har
krav på å få dei opplysningane
frå forvaltninga som han finn
naudsynt, jf. ombuds-

mannsloven 22. juni 1962 nr. 7.
Stortinget har sagt at korre-
spondanse frå ombodsmannen
skal bli gitt prioritet, både hos
sentral- og kommunalforvalt-
ninga. Fusa kommune si hand-
saming av brevet herfrå er ikkje
i tråd med denne føresetnaden”.

– Finst inga orsaking

Ordførar i Fusa, Hans S. Vin-
denes (Sp), seier til «Os og Fusa-
posten» at det ikkje finst noka
orsaking for kritikken frå Sivil-
ombodsmannen.

– Dette er rett og slett ikkje

godt nok, seier han.
– Kva vil du gjera for å betra

Fusa kommune si handsaming
av offentlegheitsspørsmål og for
å betra offentleg innsyn generelt?

– Eg har ved fleire høve teke
dette opp med administrasjons-
leiinga, og dei arbeider med å
finna gode rutinar på dette.
Kommunen skal ha høg prioritet
på å imøtekoma retten til innsyn
etter loven, seier ordføraren.

– Dette er noko eg vil stressa
administrasjonen på slik at ver-
ken «Os og Fusaposten» eller an-
dre lyt klaga til Sivilombods-
mannen for å få svar.

Meir
dynamitt
i Fusa
I etterkant av dei to dyna-
mittfunna vi alt har skri-
ve om i Fusa, har det ko-
me fleire meldingar til
lensmannskontoret om
gammal dynamitt.

– No har vi slutta å til-
kalla ekspertar frå Oslo,
det går ikkje an når det
vert så mange funn. Men
vi har fått eit godkjent fir-
ma til å destruera det me
finn eller får melding om
heretter, seier Ove Ivar-
hus ved lensmannskonto-
ret.

Ivarhus seier den rela-
tivt høge meldingsprosen-
ten på gammal dynamitt
har samanheng med vå-
penamnestiet som varer
fram til 30. september.

– Gammal dynamitt er
ikkje nett våpen, men er
om lag i same kategori, så
vi er bere glade for å få vi-
ta om slike fårlege saker.
Og det står faktisk i vå-
penamnestiet at ein òg
kan levera inn ammuni-
sjon, gammalt sprengstoff
og granatar i amnestipe-
rioden.

I tillegg til skytevåpen
kan ein levera inn andre
fårlege våpen som elek-
trosjokkvåpen, springkni-
var, batangaknivar, stilet-
tar, slåsthanskar, batong-
ar, karatepinnar, kaste-
jarn og blåserøyr for ut-
skyting av piler, seier
lensmannskontoret i Fu-
sa.

Etter 1. oktober er det
for seint. Vert ein då te-
ken med ulovlege og ure-
gistrerte våpen, kan det
kvalifisera til straff frå to
til fire år.

Sivilombodsmannen
refsar Fusa kommune

– Det finst inga orsaking. Dette
er rett og slett ikkje godt nok, sei-
er ordførar Hans S. Vindenes
(Sp). (Arkivfoto)

Det hemmelege Fusa. (Ill.: Morten Holmefjord)

Sivilombodsmann Arne Fliflet finn grunn til å kritisera Fusa kom-
mune. (Foto: Jo Michael).


